
 18916 ORDE APA/3147/2007, do 19 de outubro, pola 
que se modifican os regulamentos de inscri-
ción de variedades de cereais, millo, oleaxino-
sas, téxtiles, pataca, forraxeiras, pratenses, 
cespitosas, leguminosas gran e remolacha. 
(«BOE» 262, do 1-11-2007).

A Directiva 2007/48/CE da Comisión, do 26 de xullo
de 2007, que modifica a Directiva 2003/90/CE do Consello, 
do 6 de outubro de 2003, pola que se establecen disposi-
cións de aplicación, para os fins do artigo 7 da Directi-
va 2002/53/CE do Consello, con respecto ás características 
que os exames deben analizar como mínimo e as condi-
cións mínimas para examinar variedades de determi-
nadas especies de plantas agrícolas, substitúe os ane-
xos I e II da Directiva 2003/90/CE, do Consello, do 6 de 
outubro de 2003.

A Directiva 2003/90/CE, do Consello, do 6 de outubro 
de 2003, foi incorporada ao noso ordenamento interno 
pola Orde APA/530/2004, do 13 de febreiro, pola que se 
modifican os regulamentos de inscrición de variedades 
no rexistro de variedades comerciais correspondentes a 
cereais, millo, oleaxinosas, téxtiles, pataca, forraxeiras, 
pratenses, cespitosas, leguminosas gran e remolacha.

Esta orde incorpora a Directiva 2007/48/CE da Comi-
sión, do 26 de xullo de 2007, e como consecuencia disto 
procede levar a cabo a modificación dos regulamentos 
das variedades cereais, millo, oleaxinosas, téxtiles, 
pataca, forraxeiras, pratenses, cespitosas, leguminosas 
gran e remolacha.

Na elaboración desta orde foron consultadas as 
comunidades autónomas e as entidades representativas 
dos sectores afectados.

Na súa virtude, dispoño:

Artigo primeiro. Modificación da Orde do 28 de abril de 
1975 pola que se aproba o Regulamento de inscrición 
de variedades de cereais.

Os anexos 1 e 2 da Orde do 28 de abril de 1975 pola 
que se aproba o Regulamento de inscrición de variedades 
de cereais, substitúense polo que figura como anexo I 
desta orde.

Artigo segundo. Modificación da Orde do 1 de xullo de 
1985 pola que se aproba o Regulamento de inscrición 
de variedades de millo, sorgo e híbridos de sorgo e 
pasto do Sudán.

Os anexos 1 e 2 da Orde do 1 de xullo de 1985 pola 
que se aproba o Regulamento de inscrición de variedades 
de millo, sorgo e híbridos de sorgo e pasto do Sudán, 
substitúense polo que figura como anexo II desta orde.

Artigo terceiro. Modificación da Orde do 1 de xullo de 
1985 pola que se aproba o Regulamento de inscrición 
de variedades de oleaxinosas e téxtiles.

Os anexos 1 e 2 da Orde do 1 de xullo de 1985 pola 
que se aproba o Regulamento de inscrición de variedades 
de oleaxinosas e téxtiles, substitúense polo que figura 
como anexo III desta orde.

Artigo cuarto. Modificación da Orde do 28 de abril de 
1975 pola que se aproba o Regulamento de inscrición 
de variedades de pataca.

Os anexos 1 e 2 da Orde do 28 de abril de 1975 pola 
que se aproba o Regulamento de inscrición de variedades 

de pataca, substitúense polo que figura como anexo IV 
desta orde.

Artigo quinto. Modificación da Orde do 1 de xullo de 
1985 pola que se aproba o Regulamento de inscrición 
de variedades de especies forraxeiras, pratenses, ces-
pitosas e leguminosas gran.

Os anexos 1 e 2 da Orde do 1 de xullo de 1985 pola 
que se aproba o Regulamento de inscrición de variedades 
de especies forraxeiras, pratenses, cespitosas e legumi-
nosas gran, substitúense polo que figura como anexo V 
desta orde.

Artigo sexto. Modificación da Orde do 28 de abril de 
1975 pola que se aproba o Regulamento de inscrición 
de variedades de remolacha.

Os anexos 1 e 2 da Orde do 28 de abril de 1975 pola 
que se aproba o Regulamento de inscrición de variedades 
de remolacha, substitúense polos que figuran como 
anexo VI desta orde.

Disposición transitoria única. Variedades que se encon-
tren en trámite de admisión.

Aquelas variedades, das especies que se citan nos 
anexos, que con anterioridade ao 1 de novembro de 2007 
iniciasen os exames oficiais para a súa admisión no 
Rexistro de Variedades, poderán ser aceptadas se cum-
pren as disposicións establecidas respectivamente por 
esta orde ou, se é o caso, polas disposicións anteriores 
modificadas por esta.

Disposición derradeira única. Entrada en vigor.

Esta orde entrará en vigor o día 1 de novembro de 
2007.

Madrid, 19 de outubro de 2007.–A ministra de Agricul-
tura, Pesca e Alimentación, Elena Espinosa Mangana.

ANEXO I

«Anexo 1

Lista de especies que cumpren coas directrices de exame 
da OCVV1

Arroz, directriz TP 16/1 do 18.11.2004.
Avea, directriz TP 20/1 do 6.11.2003.
Orxo, directriz TP 19/2 do 6.11.2003.
Centeo, directriz TP 58/1 do 31.10.2002.
Trigo brando, directriz TP 3/3 do 6.11.2003.
Trigo duro, directriz TP 120/2 do 6.11.2003.
Triticale, directriz TP 121/2 do 22.01.2007.

Anexo 2

Lista de especies que cumpren coas directrices
de exame da UPOV

2
»

ANEXO II

«Anexo 1

Lista de especies que cumpren coas directrices
de exame da OCVV

1

Millo, directriz TP 2/2 do 15.11.2001.

Anexo 2

Lista de especies que cumpren coas directrices
de exame da UPOV

2

Sorgo, directriz TG/122/3 do 6.10.1989.»

ANEXO III

«Anexo 1

Lista de especies que cumpren coas directrices
de exame da OCVV

1

Colza, directriz TP 36/1 do 25.3.2004.
Xirasol, directriz TP 81/1 do 31.10.2002.
Liño, directriz TP 57/1 do 21.3.2007.

Anexo 2

Lista de especies que cumpren coas directrices
de exame da UPOV

2

Durmideira, directriz TG/166/3 do 24.3.1999.
Cártamo, directriz TG/134/3 do 12.10.1990.
Algodón, directriz TG/88/6 do 4.4.2001.
Soia, directriz TG/80/6 do 1.4.1998.»

ANEXO IV

«Anexo 1

Lista de especies que cumpren coas directrices
de exame da OCVV

1

Pataca, directriz TP 23/2 do 1.12.2005.

Anexo 2

Lista de especies que cumpren coas directrices de exame 
da UPOV

2
»

ANEXO V

«Anexo 1

Lista de especies que cumpren coas directrices
de exame da OCVV

1

Chícharo forraxeiro, directriz TP 771 do 6.11.2003.

Anexo 2

Lista de especies que cumpren coas directrices
de exame da UPOV

2

Agróstide estolonífera, directriz TG/30/6 do 12.10.1990.
Agróstide tenue, directriz TG/30/6 do 12.10.1990.
Alfalfa, directriz TG/6/5 do 6.4.2005.
Tremoceiro branco, directriz TG/66/4 do 31.3.2004.
Tremoceiro amarelo, directriz TG/66/4 do 31.3.2004.
Tremoceiro azul, directriz TG/66/4 do 31.3.2004.
Dáctilo, directriz TG/31/8 do 17.4.2002.
Festuca alta, directriz TG/39/8 do 17.4.2002.
Festuca dos prados, directriz TG/39/8 do 17.4.2002.
Festuca vermella, directriz TG/67/5 do 5.4.2006.
Faba forraxeira, directriz TG/8/6 do 17.4.2002.
Poa dos prados Pasto azul de Kentucky, directriz TG/

33/6 do 12.10.1990.
Ray-grass de Italia, directriz TG/4/8 do 5.4.2006.
Ray-grass perenne, directriz TG/4/8 do 5.4.2006.
Ray-grass híbrido, directriz TG/4/8 do 5.4.2006.

Trevo común, directriz TG/5/7 do 4.4.2001.
Trevo branco, directriz TG/38/7 do 9.4.2003.
Veza común, directriz TG/32/6 do 21.10.1988.»

ANEXO VI

«Anexo 1

Lista de especies que cumpren coas directrices
de exame da OCVV

1

Anexo 2

Lista de especies que cumpren coas directrices
de exame da UPOV

2

Remolacha forraxeira, directriz TG/150/3 do 
4.11.1994.»

1. O texto destes protocolos pódese consultar na páxina web 
de OCVV (www.cpvo.europa.eu).

2. O texto destes protocolos pódese consultar na páxina web 
de OCVV (www.cpvo.europa.eu). 

MINISTERIO
DE SANIDADE E CONSUMO

 18918 REAL DECRETO 1343/2007, do 11 de outubro, 
polo que se establecen normas e especifica-
cións relativas ao sistema de calidade dos 
centros e servizos de transfusión. («BOE» 262, 
do 1-11-2007.)

A Directiva 2002/98/CE do Parlamento Europeo e do 
Consello, do 27 de xaneiro de 2003, pola que se esta-
blecen normas de calidade e de seguranza para a 
extracción, verificación, tratamento, almacenamento e 
distribución de sangue humano e os seus compoñen-
tes e pola que se modifica a Directiva 2001/83/CE, co 
obxecto de garantir un nivel elevado de protección da 
saúde humana, estableceu as normas de calidade e 
seguranza para a extracción e verificación do sangue 
humano e os seus compoñentes, sexa cal for o seu 
destino, e para o seu tratamento, almacenamento e 
distribución cando o destino é a transfusión. Así 
mesmo, co fin de previr a transmisión de enfermidades 
polo sangue e os seus compoñentes e garantir un nivel 
equivalente de seguranza e calidade, a dita directiva 
exixiu o establecemento de sistemas de calidade nos 
centros de transfusión. Neste sentido, no seu artigo 11 
previu que a Comisión debía desenvolver e establecer 
as normas e especificacións comunitarias no relativo 
aos requisitos de calidade e seguranza do sangue e 
compoñentes sanguíneos.

As ditas normas e especificacións son as recollidas 
na Directiva 2005/62/CE da Comisión, do 30 de setem-
bro de 2005, pola que se aplica a Directiva 2002/98/CE, 
do Parlamento Europeo e do Consello, no que se refire 
ás normas e especificacións comunitarias relativas a 


